


БУДОВА НАШАЙ ПЛАНЕТЫ

Зямля ўяўляе сабой шар, крыху пры-
плюснуты каля палюсоў. Ён складаецца з трох 
пластоў, альбо абалонак: цвёрдай (якая 
завецца літасферай), вадкай (гідрасферы) 
і газападобнай (атмасферы). Кожная з іх 
мае складаную будову і з цягам часу змяня-
ецца. 

Зямля — гэта наш дом у космасе. Яна 
з’яўляецца адной з планет, якія круцяцца 
вакол Сонца. Зямля амаль у 110 разоў мен-
шая за нябеснае свяціла па дыяметры! 
Паспрабуй уявіць, што Сонца ператварыла-
ся ў дыню. Тады Зямля са сваімі велізар-
нымі гарадамі, гарамі ды марамі стала б па-
мерам, бы маленькае зярнятка. 

На Зямлі ёсць вада і паветра, менавіта 
таму тут і ўзнікла жыццё: расліны, жывёлы, 
чалавек. 

Зямля жыве ў сонечнай «сям’і» — Сонечнай сістэме, 
у самым цэнтры якой знаходзіцца наша свяціла — Сонца. 
Вакол яго размяшчаецца 8 планет. Усе яны знаходзяцца 
на рознай адлегласці ад Сонца. 

МЕРКУРЫЙ

ВЕНЕРА

Меркурый — найбліжэйшая да Сонца пла-
нета. Ні вады, ні паветра на ёй няма. Праз 
блізкасць гэтай планеты да Сонца дзённая 
тэмпература на ёй — амаль +450 градусаў!

Венера — планета, якую часта называюць 
ранішняй або вечаровай зоркай. Гэтыя 
назвы не выпадковыя: Венеру можна паба-
чыць з Зямлі ўвечары, у промнях Сонца, 
якое заходзіць, альбо раніцай, перад са-
мым узыходам.

ЗЯМЛЯ — ПЛАНЕТА СОНЕЧНАЙ СІСТЭМЫ

Сатурн Уран

Нептун

Зямля — адзіная з вядомых чалаве-
ку планет, на якой ёсць жыццё. Праз тое, 
што на Зямлі шмат рэк, азёр, мораў і акія-
наў, з космасу яна падобная да блакіт-
нага шара з невялікай колькасцю зялёных 
участкаў — сушы. Вось чаму Зямлю назы-
ваюць блакітнай планетай. 

Марс клічуць чырвонай планетай праз 
іржава-чырвоны колер яго паверхні. Тэм-
пература на Марсе вельмі нізкая і ў дзённы 
час, і ў начны. 

МАРС

ЗЯМЛЯ

Касманаўт — чалавек, які лятае ў космас 
для выканання якой-небудзь працы. Кас-
манаўты ладзяць розныя выпрабаванні, 
даследуюць касмічную прастору, выву-
чаюць Сусвет. 

